
PEKELILING PENTADBIRAN BIL. 35/2020

PANDUAN PERGERAKAN STAF DALAM TEMPOH
PERINTAH KAWALAN PERGERAKAN PEMULIHAN (PKPP)

1. Pekeliling Pentadbiran ini bertujuan untuk memaklumkan kepada semua warga Universiti
Malaysia Kelantan (UMK) mengenai panduan pergerakan staf dalam tempoh Perintah
Kawalan Pergerakan Pemulihan (PKPP) sehingga 31 Disember 2020.

2. Panduan ini menjelaskan pelaksanaan pengurusan pergerakan staf termasuk langkah-
langkah kawalan yang akan diambil bagi memastikan semua warga UMK adalah bebas
daripada risiko wabak COVID-19 sebelum memasuki premis Universiti. Ini berikutan
peningkatan penularan jangkitan COVID-19 serta kewujudan kluster-kluster baharu di
seluruh Malaysia.

3 Semua staf yang ingin membuat perjalanan keluar dari Kelantan ke Zon Kuning, Zon Merah,
Zon Perintah Kawalan Pergerakan Diperketatkan (PKPD), Zon Perintah Kawalan
Pergerakan Bersyarat (PKPB), Sabah dan Labuan perlu membuat permohonan kepada
Ketua Pusat Tanggungjawab (PTj) masing-masing melalui sistem yang disediakan dalam
Portal E-Community (Movement Control Order - PKPP Travelling Request). Permohonan
ini termasuk perjalanan pada hujung minggu yang tidak melibatkan Cuti Rehat.

4, Pegawai Penyokong/ Pelulus cuti staf adalah disaran untuk tidak meluluskan permohonan
cuti staf terlebih dahulu sehinggalah staf telah membuat permohonan kepada Ketua Pusat
Tanggungjawab (PTj) masing-masing melalui sistem yang disediakan. Staf juga periu
menyatakan maklumat perjalanan ketika membuat permohonan Cuti Rehat.

5. Staf yang gagal membuat permohonan perjalanan mereka akan diberi surat peringatan oleh
Ketua PTj masing-masing kerana cuai dengan arahan ini.

Bagi staf yang berada dalam kategori berikut :

a. Menghadiri majlis/ kawasan yang ada kaitan dengan kluster COVID-19 atau
kawasan Zon Merah, Zon Perintah Kawalan Pergerakan Diperketatkan
(PKPD), Zon Perintah Kawalan Pergerakan Bersyarat (PKPB), Sabah dan
Labuan dalam masa 14 hari kebelakang;

b. Melawat/ pulang dari LUAR NEGARA dalam masa 14 hari kebelakang; dan

c. Melawat/ pulang dari Zon Kuning (luar Kelantan) dalam masa 14 hari
kebelakang dan BERGEJALA

Perlu mematuhi prosedur berikut :

a. Hadir ke Klinik Kesihatan Kerajaan berdekatan untuk pengesahan status dan
ujian pengesahan COVID-19 oleh KKM;

b. Mematuhi Home Surveillance Order (HSO) yang dikeluarkan oleh Pejabat
Kesihatan Daerah selama 14 hari atau tempoh khusus dan memohon bekerja
dari rumah (WFH) dari Ketua PTj sehingga ujian ulangan disahkan negatif;

c. Memantau gejala dengan mengisi Jadual Pemantauan Harian (SEPERTI DI
LAMPIRAN); dan
(Arahan bermula 13 Oktober 2020 oleh Jabatan Kesihatan Negeri Kelantan)

d. Memaklumkan kepada pihak Pusat Kesihatan Universiti (PKU) bagi tujuan
pelaporan harian yang diwajibkan oleh Kementerian Pengajian Tinggi
Malaysia.

Manakala bagi staf yang melawat Zon Kuning di luar Kelantan dalam masa 14
hari kebelakang dan TIADA GEJALA adalah dinasihatkan untuk tidak hadir
bekerja di pejabat dan menjalani Pemantauan Kendiri (Home Self Surveillance) di
kediaman selama 14 hari (dinasihatkan untuk meminimumkan pergerakan di luar)
dan mengisi Jadual Pemantauan Harian bagi memantau sebarang gejala COVID-
19. Jika terdapat sebarang gejala, staf terlibat perlu memaklumkan kepada Pusat
Kesihatan Universiti atau Klinik Kesihatan Kerajaan terdekat untuk pengesahan
status risiko.

Semua staf yang bermastautin di kawasan Zon Kuning di luar Kelantan diminta
untuk mendapatkan pengesahan status risiko di Pusat Kesihatan Universiti (PKU)
dengan kadar segera atau menghubungi Pengarah Pusat Kesihatan Universiti.

Dikepilkan satu jadual baharu bagi tujuan memudahkan pengkelasan risiko oleh semua
staf UMK iaitu Jadual Staf/ Pelajar/ Tetamu Luar Yang Berisiko bertarikh 19
Oktober 2020 yang dikeluarkan oleh PKU bersama satu (1) set soalan lazim (FAQ)
sebagai rujukan (SEPERTI DI LAMPIRAN).

Staf yang perlu menjalani Home Surveillance Order (HSO) dan Home Self Surveillance
(HSS) dikehendaki melaksanakan kerja dari rumah (WFH). Bagi pelaksanaan WFH ini,

staf perlu memaklumkan kepada Ketua PT] masing-masing dan juga
bertanggungjawab mematuhi segala peraturan yang ditetapkan sepertimana berikut:

a. Berbincang dengan Ketua PTj/ Penyelia masing-masing berkenaan
perancangan kerja sepanjang WFH.

b. Mengisi perancangan kerja dan pelaporan dalam sistem yang disediakan
dalam Portal E-Community (Movement Control Order - Working Plan).

¢. Memastikan tahap penyampaian perkhidmatan kekal pada tahap yang baik
dan tidak mengganggu sebarang operasi semasa.

d. Merekodkan 'add reason' dalam sistem kehadiran sepanjang WFH.

e. Mematuhi dasar/ peraturan Universiti yang sedang berkuatkuasa.

Semua warga UMK juga dipohon agar mendapatkan maklumat dari sumber yang betul
dan mengelakkan dari menularkan berita-berita yang tidak diketahui kesahihannya
sehingga mencetuskan situasi panik dalam kalangan warga UMK atau masyarakat. Untuk
penerangan lanjut, sila hubungi Infoline CPRC Kebangsaan melalui: No. telefon: 03-
8881 0200/ 03-8881 0600/ 03-8881 0700 yang beroperasi dari8:00 pagi hingga 5:00
petang; dan E-mel : cpre@moh.gov.my.

Jika terdapat sebarang pertanyaan, boleh menghubungi PKD terdekat atau Pusat
Kesihatan Universiti (PKU). Berikut adalah nombor telefon Pejabat Kesihatan Daerah
(PKD) mengikut kampus:

a. PKD Bachok +09 778 1481
b. PKD Jeli : 09 944 0333/ 1033/ 0466
C. PKD Kota Bharu : 09 741 4800

Semua warga UMK dikehendaki mematuhi arahan dan prosedur operasi standard (SOP)
yang dikeluarkan oleh Universiti dan Kerajaan serta sentiasa mengamalkan norma baharu.
Warga UMK juga perlu sentiasa mengikuti perkembangan dari semasa ke semasa
berkaitan COVID-19 yang dikeluarkan oleh Kementerian Kesihatan Malaysia dan Pusat
Kesihatan Universiti.



12, Pekeliling ini berkuat kuasa mulai 5 NOVEMBER 2020.

Sekian, terima kasih.

“RAJA BERDAULAT, RAKYAT MUAFAKAT, NEGERI BERKAT”
“BERKHIDMAT UNTUK NEGARA”

Saya yang menjalankan amanah,

MAZUL. ABUDIN
Pendafta

5 NOVEMBER 2020

s.k - Naib Canselor
- Timbalan-Timbalan Naib Canselor
- Semua Ketua Pusat Tanggungjawab
- Fail Edaran





